Canllawiau ffurflen EPC: Cais am drwydded amgylcheddol – Rhan C5 amrywio trwydded bwrpasol ar gyfer gweithrediad gwastraff mwyngloddio
Nodiadau canllaw rhan C5 – Amrywio trwydded gollwng dŵr i ddod yn drwydded gweithrediad gwastraff mwyngloddio neu amrywio trwydded bwrpasol ar gyfer gweithrediad gwastraff mwyngloddio
	Darllenwch drwy’r nodiadau canllaw hyn yn ofalus cyn llenwi’r ffurflenni. Mae’r holl ddogfennau canllaw perthnasol i’w gweld ar ein gwefan.

Yn y cais hwn dim ond manylion am y rhannau o’r drwydded yr effeithir arnynt y mae angen ichi eu rhoi (er enghraifft, os ydych yn ychwanegu cyfleuster newydd neu’n gwneud newidiadau i gyfleusterau sydd ar y drwydded yn barod).
Does dim angen ichi ail-anfon unrhyw wybodaeth o’ch cais gwreiddiol am drwydded os nad yw’r newidiadau arfaethedig yn effeithio arni.
	Cynnwys 
1 Pa weithgareddau rydych chi’n gwneud cais i’w hamrywio?
2 Cynllun rheoli gwastraff 
3 Cynlluniau argyfwng allanol 
4 Gwybodaeth ychwanegol 
5 Sut mae cysylltu â ni 


Newid i ychwanegu gweithrediad gwastraff mwyngloddio anadweithiol? 
Os oes gennych drwydded yn barod ar gyfer gweithgaredd gollwng dŵr sy’n rhan annatod o’r gweithrediad gwastraff mwyngloddio a’ch bod am amrywio’r drwydded hon drwy ychwanegu’r gofynion am weithrediad gwastraff mwyngloddio anadweithiol, llenwch ffurflenni A, C1 (nid C5) ac F1. Dylech nodi y byddwn yn rhoi trwydded bwrpasol a fydd mor agos â phosibl at y rheolau safonol i wastraff mwyngloddio ond yn dechnegol ni fydd yn drwydded rheolau safonol.
1 Pa weithgareddau rydych chi’n gwneud cais i’w hamrywio?
Ticiwch y blwch perthnasol ar gyfer y gweithgaredd rydych chi’n gwneud cais i’w amrywio. 

Mae’r tabl isod yn dangos y mathau gwahanol o weithgareddau gwastraff mwyngloddio ac yn nodi pa wybodaeth arall allai fod yn ofynnol fel rhan o’r cais am drwydded.
	
	Math o weithgaredd
	Gwarant ariannol yn ofynnol?
	Proffil Opra yn ofynnol?
	Trwydded yn ddibynnol ar i ganiatâd cynllunio gael ei roi
	Gollyngiad ffynhonnell man-benodol i ddŵr?
	Erthygl 7 o  
MWD?

	M1
	Rheoli unrhyw wastraff cloddio mewn cyfleuster gwastraff mwyngloddio Categori A
	Ydy 
	Ydy
	Ydy
	Posibl 
	Posibl 

	M2
	Rheoli gwastraff peryglus
	Ydy
	Ydy
	Ydy
	Posibl
	Posibl 

	M3
	Rheoli gwastraff cloddio nad yw’n anadweithiol, amheryglus sy’n cynnwys cyfleuster gwastraff mwyngloddio
	Nac ydy 
	Nac ydy 
	Ydy
	Posibl
	Ydy 

	M4
	Rheoli gwastraff cloddio nad yw’n anadweithiol, amheryglus nad yw’n cynnwys cyfleuster gwastraff mwyngloddio
	Nac ydy 
	Nac ydy 
	Nac ydy 
	Posibl
	Nac ydy 


2 Cynllun rheoli gwastraff
Mae’n ofynnol i bob gweithrediad sy’n rheoli gwastraff cloddio gynhyrchu cynllun rheoli gwastraff yn unol ag Erthygl 5 o’r Gyfarwyddeb Gwastraff Mwyngloddio (MWD), a rhaid iddo gael ei gymeradwyo gennym.

Rhaid i’r gweithredwr baratoi cynllun rheoli gwastraff sy’n disgrifio sut y caiff gwastraff cloddio ei leihau i’r eithaf, ei drin, ei adennill a’i waredu, gan ystyried egwyddor datblygu cynaliadwy. Rhaid i’r cynllun ddisgrifio sut y caiff yr amcanion yn Erthygl 5.2 eu cyflawni a rhaid iddo gynnwys y wybodaeth sy’n ofynnol yn ôl Erthygl 5.3. Rhaid i bob Cynllun Rheoli Gwastraff:
●●
yng nghyswllt pob cyfleuster gwastraff cloddio, un ai ddosbarthu’r gweithrediad fel un Categori A neu gyfiawnhau pam nad yw’n Gategori A, fel y nodwyd yn Erthygl 9 o’r Gyfarwyddeb Gwastraff Mwyngloddio;
●●
categoreiddio’r gwastraff cloddio fel gwastraff anadweithiol, peryglus neu amheryglus nad yw’n anadweithiol, fel a ddisgrifir yn Erthygl 3.2 a 3.3 o’r Gyfarwyddeb Gwastraff Mwyngloddio; a 

●●
chadarnhau a fydd y gweithrediad yn cynnwys cyfleuster gwastraff mwyngloddio (gweler nodyn1 isod) fel a ddisgrifir yn Erthygl 3.15 o’r Gyfarwyddeb Gwastraff Mwyngloddio.
1 Yn dibynnu ar gyfnod amser y dyddodion. Mae’n cynnwys unrhyw ddyddodion yng Nghategori A neu wastraff peryglus, am fwy na chwe mis i wastraff peryglus a gynhyrchwyd yn annisgwyl, am fwy na blwyddyn i wastraff amheryglus nad yw'n anadweithiol ac am fwy na thair blynedd i wastraff cloddio anadweithiol, pridd heb ei lygru, gwastraff yn deillio o reoli mawn a gwastraff chwilio amheryglus (ac eithrio olew ac anweddau ar wahân i gypswm ac anhydrit). 

Bydd cynlluniau rheoli gwastraff yn amrywio o gynllun syml iawn i un mwy cymhleth, yn dibynnu ar natur y gweithrediad. Er mwyn ei gwneud yn glir ym mha sefyllfaoedd y caiff y gofynion rheoleiddio eu lleihau, rydym wedi nodi nifer o fathau o weithrediadau gwastraff cloddio. 

Gellir lawrlwytho canllawiau pellach oddi ar ein gwe dudalennau canllawiau ar yr hyn y mae rhaid ei gynnwys yn y cynllun rheoli gwastraff ar gyfer pob un o’r mathau.  
3 
Cynllun argyfwng allanol (i gyfleusterau gwastraff mwyngloddio Categori A yn unig)
Mae angen ichi gynnwys y wybodaeth angenrheidiol er mwyn i’r swyddog cynlluniau argyfwng allu llunio’r cynllun argyfwng allanol. Dylai’r wybodaeth hon gael ei darparu ar gyfer pob amrywiad i drwydded yn ymwneud â chyfleusterau gwastraff mwyngloddio Categori A lle gallai newidiadau i weithrediad cyfleuster gwastraff mwyngloddio Categori A effeithio ar y cynllun argyfwng allanol presennol. Nodwch y byddai hyn hefyd yn cynnwys amrywiadau i ychwanegu cyfleusterau gwastraff mwyngloddio Categori A. Os ydych o’r farn nad oes angen darparu unrhyw wybodaeth bellach ar gyfer y swyddog cynlluniau argyfwng perthnasol, rhowch y rhesymau am hynny yn y ddogfen.
Mae canllawiau pellach ar gael yn EPR6.14 ‘Sut mae cydymffurfio â’ch trwydded amgylcheddol. Canllawiau ychwanegol ar gyfer: gweithrediadau gwastraff mwyngloddio’. Gellir lawrlwytho’r rhain oddi ar ein gwe dudalennau canllawiau.
	4 
	Gwybodaeth ychwanegol

	4a 
	Dwedwch wrthym a yw’r gweithrediad gwastraff mwyngloddio yn cynnwys un neu fwy o gyfleusterau gwastraff mwyngloddio anadweithiol. Os ‘ydy’, dwedwch wrthym sawl un.

	4b 
	Dwedwch wrthym ym mha gategori mae’r gweithgaredd drwy dicio’r blwch perthnasol yn y rhestr ar y ffurflen.

	4c 
	Dwedwch wrthym a yw’r gweithrediad gwastraff mwyngloddio yn cynnwys gollyngiad ffynhonnell man-benodol i ddŵr wyneb. Os ‘bydd’, rhowch gyfeirnod inni.

	4d 
	Dwedwch wrthym a yw’r gweithrediad gwastraff mwyngloddio yn cynnwys gollyngiad i ddŵr daear. Os ‘bydd’, rhowch gyfeirnod inni.

	5 
	Sut mae cysylltu â ni


Os oes angen help arnoch i lenwi’r ffurflen hon, cysylltwch â’r sawl a’i hanfonodd atoch neu cysylltwch â ni gan ddefnyddio’r manylion isod. 

Ymholiadau cyffredinol: 0300 065 3000 (dydd Llun i ddydd Gwener, 8am tan 6pm) 

Ebost: ymholiadau@cyfoethnaturiolcymru.gov.uk / enquiries@naturalresourceswales.gov.uk

Gwefan: www.cyfoethnaturiolcymru.gov.uk / www.naturalresourceswales.gov.uk

